Ag glacadh páirt i dTionscadal Stair Bhéil an CLG
A Chara,

Go raibh maith agat as bheith toilteanach páirt a ghlacadh i bpáirt ár scoil i dTionscadal Stair Bhéil  an CLG. Cuirfidh tú go mór leis an tionscadal seo agus le taifeadadh stair an CLG agus stair phobal na hÉireann trí bheith páirteach. 

Istigh leis seo tá dearbhú maidir lenár chruinniú, míniú achomair ar an tionscadal agus maidir leis an bpróiseas a bheidh i gceist chun páirt a ghlacadh. Más rud é go bhfuil aon cheist nó aon bhuairt eile agat, ná bíodh leisce ort dul i dteagmháil liom ag an uimhir thíos, nó féach ar shuíomh idirlín an tionscadail ar www.gaahistory.com. 
Sonraí ceapacháin:

	Am:

	Dáta:

	Láthair:

	Ainm an Agallóra:

	Uimhir guthán an Agallóra:

	Ainm na Scoile:


Le gach dea-ghuí,

________________________

Taighdeoir Mic Léinn

Cuspóir an tionscadail

Tá sé mar chuspóir ag Tionscadal Stair Bhéil an CLG taifeadadh a dhéanamh ar an tuairisc is cuimsithí gur féidir teacht air, maidir le tábhacht an CLG do phobal na hÉireann, i bhfocail na ndaoine féin. Mar chuid den tionscadal, déanfar taifeadadh ar agallaimh bheo leis na mílte daoine in Éirinn agus go hidirnáisiúnta, san áireamh beidh baill agus tacaithe an CLG, imreoirí faoi láthair agus iar-imreoirí, bainisteoirí, oifigigh, riarthóirí agus, ar ndóigh, duine ar bith atá tar éis baint a bheith aige nó aici le himeachtaí an CLG, ó gheansaithe a ní go busanna a thiomáint, agus a thuilleadh fós. Déanfar na hagallaimh a chaomhnú ansin mar fhoinse bhuan maidir le stair an CLG agus stair na sochaí Éireannaí. D’fhéadfaí úsáid a bhaint chomh maith as taifeadtaí áirithe mar chuid de shraith taispeántas, foilseachán agus craoltaí chun ceiliúradh a dhéanamh ar chomóradh 125 bliain na heagraíochta. 

Céard é Stair Bhéil?

Is éard atá sa Stair Bhéil ná bailiú agus taifeadadh a dhéanamh ar chuimhní agus ar thuairimí daoine. Tugann sé deis dúinn an taobh daonna d’eachtraí stairiúla a fheiceáil, seachas bheith ag braith ar leabhair agus ar thaifeadtaí amháin. Ligeann sé dúinn barúlacha faoinár stair le blianta beaga anuas a cheistiú trí cheisteanna díreacha a chur ar dhaoine a bhí beo laistigh de na tréimhsí sin. Tá fiúntas ar leith ag baint leis an stair bhéil toisc gur féidir tuairimí a lorg ó eilimintí ar fad na sochaí, agus daoine a fhágtar ar lár go minic i leabhair staire choitianta san áireamh leis sin. Tá dúshláin ag baint leis- d’fhéadfadh locht a bheith ar chuimhní daoine, nó b’fhéidir nach mbraithfidh daoine go bhfuil siad in ann labhairt go hoscailte faoi nithe áirithe- ach in éineacht le modhanna stairiúla eile, tugann an stair bhéil tuiscint níos doimhne dúinn ar ár stair le déanaí. 

Cén fáth ar roghnaíodh Stair Bhéil an CLG?

Is stair pobail í stair an CLG. In eagraíocht oibrithe deonacha, ba cheart taifeadadh a dhéanamh ar smaointe na ngnáthbhall agus na dtacaithe mar aon le smaointe na mbuaiteoirí agus na nUachtarán. Tá grúpa daoine ar an saol in Éirinn sa lá atá inniu ann gur féidir leo insint linn go cruinn faoi iománaíocht a imirt in éineacht le Christy Ring, nó faoi rothaíocht go Páirc an Chrócaigh ó Chiarraí le haghaidh cluiche ceannais na hÉireann. Caithfear caomhnú a dhéanamh ar an oiread agus is féidir de na guthanna sin. Is féidir linn acmhainn a chruthú dúinn féin agus dos na glúine scoláirí agus tacaithe atá le teacht, nach mbeidh a leithéid ar fáil in aon áit eile, trí thaifeadadh a dhéanamh ar an réimse is leithne agallamh gur féidir teacht orthu.

Céard a tharlaíonn i rith an agallaimh?

Tiocfaidh agallóir mic léinn chun cuairt a thabhairt ort (féach sonraí coinne, thuas). Beidh taifeadán láimhe ag an agallóir, a bhainfear úsáid as chun taifeadadh a dhéanamh ar an agallamh. Beidh an agallamh cosúil le comhrá neamhfhoirmiúil ach ba cheart go dtarlódh sé i seomra ciúin áit nach mbeidh nithe ag cur isteach ar an agallamh, más féidir. Tá fáilte romhat ball teaghlaigh nó cara a bheith i láthair i rith an agallaimh. 
Is éard atá mar aidhm an agallaimh ná taifeadadh a dhéanamh ar do chuimhní féin, i do chuid focal féin. Tá fáilte roimh scéalta, rannta agus dánta, ní hé cuspóir an agallaimh stair fhoirmiúil an CLG a bhailiú ach foghlaim faoin taithí pearsanta a bhí agat ar an CLG, mar shampla do chuimhní is luaithe, ag imirt cluichí, ag taisteal go cluichí, ag amharc ar chluichí, ag tacú le do chlub nó le do Chontae, saol an chlub, athruithe sa chluiche, an baint a bhí agat le do chlub áitiúil, an CLG thar lear, Scór, an Ghaeilge, cúrsaí polaitíochta agus cráifeacha srl. 
Táimid ag bailiú grianghraf agus cáipéisí maidir leis an CLG chomh maith chun gur féidir iad a chur san áireamh i gCartlann an CLG. Má tá ábhar ar bith agat a cheapann tú go mbeadh suim againn ann, ba bhreá linn é a fheiceáil chomh maith.
Céard a tharlaíonn le d’ionchur?

Déanfar stóráil ar d’ionchur i Músaem agus Cartlann an CLG i bPáirc an Chrócaigh agus beidh fáil ag an bpobal air. Féadfar úsáid a bhaint as an ábhar sna slite seo a leanas:
· I scoileanna, in Ollscoileanna, i gColáistí agus i bhforais oideachais eile, agus úsáid i dtéiseanna, i dtráchtais, nó i dtaighde dá leithéid san áireamh.

· I dtaispeántais phoiblí, léachtaí nó ranganna poiblí,
· I bhfoilseacháin, agus i gcló, i gloschaiséad, i bhfíschaiséad nó i CD-ROM

· Le haghaidh tagartha poiblí i leabharlainne, i músaeim agus i gcartlanna.
· Ar raidió nó ar theilifís

· Trí foilseachán ar fud an Domhain ar an idirlíon

Cead agus Toiliú:

Déanfar stóráil ar d’ionchur i gCartlann Thionscadal Stair Bhéil an CLG, áit a mbeidh fáil ag an bpobal air. Tar éis an agallaimh, iarrfar ort foirm ceada a shíniú (féach ar an bhfoirm shamplach leis seo). Má shíníonn tú an fhoirm seo, tugann tú cead do Thionscadal Stair Bhéil an CLG úsáid a bhaint as d’agallamh sna slite atá liostaithe thuas. Ciallaíonn sé, chomh maith, go dtugann tú cóipcheart an ábhair seo go Tionscadal Stair Bhéil an CLG, agus an tuiscint ann nach mbainfear úsáid as i slí maslach agus go ndéanfar tú a shainaithint go cruinn nuair a bhainfear úsáide as an agallamh.  
Cosaint Sonraí:

Coimeádfar faoi rún do shonraí teagmhála agus do sheoladh. Ní sheolfar ar aghaidh go tríú páirtí iad, gan réamhchead uait, in imthosca ar bith.
Tionscadal Stair Bhéil an CLG

Foirm Sannta Cóipchirt agus Toilithe maidir le Taifeadtaí ar Stair Bhéil

Is éard atá mar chuspóir againn, tríd an bhfoirm sannta agus toilithe seo, ná a chur ar chumas Tionscadal Stair Bhéil an CLG cuimhní taifeadta daoine ar leith a choimeád go buan agus úsáid a bhaint astu. 
Maidir le hábhar thaifeadadh fuaime a dhéanfar taifeadadh air faoi Thionscadal Stair Bhéil an CLG agus/nó a thaiscfear é leis an Tionscadal sin, gur cuimhní duine rannpháirteach  atá ann nó gur saothar liteartha atá ann faoi mar a shainítear san Acht Cóipchirt agus Ceart Gaolmhar, 2000.
Mar úinéir faoi láthair ar chóipcheart an ábhair soláthraithe (i.e. an méid ata ráite ag an agallaí), leis seo, sannaim an cóipcheart sin go Tionscadal Stair Bhéil an CLG, agus an tuiscint ann nach mbainfear úsáid as an ábhar i slí maslach agus go ndéanfar údar an ábhair a shainaithint go cruinn nuair a bhainfear úsáide as. Agus mo chóipcheart á shannadh agam, tuigim go bhfuilim ag tabhairt an chirt do Thionscadal Stair Bhéil an CLG úsáid  bhaint as ábhar an agallaimh taifeadta agus é a chur ar fáil sna slite seo a leanas:

· I scoileanna, in Ollscoileanna, i gColáistí agus i bhforais oideachais eile, agus úsáid i dtéiseanna, i dtráchtais, nó i dtaighde dá leithéid san áireamh.

· I dtaispeántais phoiblí, léachtaí nó ranganna poiblí,

· I bhfoilseacháin, agus i gcló, i gloschaiséad, i bhfíschaiséad nó i CD-ROM

· Le haghaidh tagartha poiblí i leabharlainne, i músaeim agus i gcartlanna.

· Ar raidió nó ar theilifís

· Trí foilseachán ar fud an Domhain ar an idirlíon

Sínithe:
____________________________
Dáta:_____________

Priontáil

Ainm:

________________________________________________________________
Seoladh:
________________________________________________________________




________________________________________________________________
Guthán:
________________________________________________________________
Ríomhphost: _________________________________________________________________
